ՏԵՂԵԿԱՆՔ – ՀԻՄՆԱՎՈՐՈՒՄ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ

ԽՈՐՀՐԴԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ
 ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և խնդիրները 

Համապատասխան մարմինների վերակազմակերպման և կառուցվածքային փոփոխությունների հետևանքով 2017 թվականի 4-րդ եռամսյակում զգալիորեն ավելացել է քաղա​քացիական ծառայության կադրերի կարճաժամկետ ռեզերվում գրանցված քաղաքացիա​կան ծառայողների թիվը: 
ՀՀ քաղաքացիական ծառայության խորհրդի կադրերի կարճաժամկետ ռեզեր​վում 2017 թվականի հոկտեմբերի 1-ի դրությամբ գրանցված են 246 քաղաքացիական ծառայողներ: 
ՀՀ քաղաքացիական ծառայության խորհրդի 2017 թվականի հուլիսի 12-ի N 553-Ա որոշմամբ քաղաքացիական ծառայության կադրերի կարճաժամկետ ռեզեր​վում գրանցվել են  ՀՀ ԿԱ պետական եկամուտների կոմիտեի աշխատակազմի 31, հուլիսի 31-ի N 613-Ա որոշմամբ` ՀՀ գյուղատնտեսության նախարարության աշխատակազմի 10, օգոստոսի 25-ի N 677-Ա որոշմամբ՝ ՀՀ էներգետիկ ենթակառուցվածքների և բնական պաշարների նախարարության աշխատակազմի 22, օգոստոսի  29-ի N 687-Ա որոշմամբ` ՀՀ բնապահպանության նախարարության աշխատակազմի 161, սեպտեմբերի 7-ի N 708-Ա որոշմամբ` ՀՀ առողջապահության նախարարության աշխատակազմի 86, սեպտեմբերի 28-ի N 738-Ա որոշմամբ` ՀՀ ֆինանսների նախարարության աշխատակազմի 5 քաղաքացիական ծառայողներ: 

2017 թվականի հոկտեմբեր ամսում սպասվում է ՀՀ Նախագահի աշխատակազմից թվով 6, ՀՀ արտակարգ իրավիճակների նախարարության աշխատակազմից՝ 9 և տեսչական մարմինների բարեփոխումների հետ կապված  ևս թվով 42 քաղաքացիական ծառայողների  գրանցում:
2017 թվականի ինն ամսում կարճաժամկետ ռեզերվում գրանցված քաղաքացիական ծառայողներին հաշվարկվել է 224258.2 հազար դրամ աշխատավարձ: 

ՀՀ պետական բյուջեով 2017 թվականին «02.Քաղաքացիական ծառայության կադրերի ռեզերվում գտնվող քաղաքացիական ծառայողների վարձատրության հետ կապված ծախսեր» ծրագրով տարեկան ծախսերի նախահաշվով հատկացված 113616.0 հազար դրամ գումարը ամբողջությամբ սպառվել է: Այդ նպատակի համար ՀՀ կառավարության պա-հուստային ֆոնդից 2017 թվականի հունիսի 15-ի N 663-Ն որոշմամբ և սեպտեմբերի 22-ի  N 1153-Ն որոշմամբ հատկացվել է  102653.7 հազար դրամ  գումար, որը  նույնպես սպառվել է: 
Կարճաժամկետ ռեզերվում գրանցված քաղաքացիական ծառայողների աշխատ-ավարձը մինչև տարեվերջ սահման​ված կարգով ապահովելու համար անհրաժեշտ է լրացուցիչ 163873.0 հազար դրամ գումար:
Ներքոհիշյալ աղյուսակում ներկայացվում է աշխատավարձի փաստացի հաշվարկը 31.12.2017 թվականի դրությամբ:                                                                                           

 /հազար դրամ/
	Ամիսներ
	Քաղաքացիական ծառայողների թիվ
	Աշխատողների աշխատավարձեր և հավելավճարներ

	Ինն ամիս
	
	224258.2

	Հոկտեմբեր
	246
	53692.0

	Նոյեմբեր
	238
	52922.6

	Դեկտեմբեր
	209
	49269.9

	Ընդամենը տարի
	
	380142.7


 2.  Առկա խնդրի առաջարկվող լուծումը

 Առաջարկվում է Հայաստանի Հանրապետության կառավարության պահուստային ֆոնդից «Աշխատողների աշխատավարձեր և հավելավճարներ» հոդվածով տրամադրել 163873.0 հազար դրամ գումար:   
    3.  Ակնկալվող արդյունքը

Հայաuտանի Հանրապետության 2017 թվականի պետական բյուջեով նախատեuված Հայաuտանի Հանրապետության կառավարության պահուuտային ֆոնդի հաշվին հատկացված  գումարով ժամանակին կապահովվի քաղաքացիական ծառայության կադրերի կարճաժամկետ ռեզերվում գրանցված քաղաքացիական ծառայողների վարձատրությունը:
